
Әр бір ұлт - болмысы, тілі мен діні,салт дәстүрі мен
мәдениеті арқылы ерекшеленбек. Ертеден мұра болып
қалған ұлтымыздың ұлы құндылықтары тарихпен біте
қайнасып бүгінгі  күнге жетті. Ендігі біздің міндет - ортаға
ойыс салмай сол салт дәстүрлеріміз бен мәдениетіміздің
маңызын жоғалтпай жас ұрпаққа дәріптеу.

Қазақ халқы ертеден  салт дәстүрлерімен, көшпелі
мәдениетімен ерекше. Әрбір жоралғының астары үлкен
мағынаға ие. Дін мен тілдің,салт пен сананың ұштасқандығы
айрықша мәдениеттің  үлгісі. Ата
бабаларымыздың сан ғасырлар бойы
армандаған еркіндігі, әлем тарихында ұлт
болып қалыптасуымыздың өзі,елдігіміздің бір-
лігіміз бен білектілігіміздің арқасы.

Дархан даланың кеңдігіндей халқымыз салт-
дәстүрге бай. Ұлт пен ұлттың бір-бірінен
айырмашылығын осы байлыққа қарап
ажыратуға болады. «Дәстүрдің озығы бар,
дәурені өткен тозығы бар», - деген сөз бар
халқымызда. Заман дамыған сайын, ұлттық
дәстүр де жаңаша сипат табады. Көнерген деп
әр салтты шетке ысыра беретін болсақ, ұлттық
құндылықтың қадірі кетеді. ҚР Президенті Қасым-Жомарт
Кемелұлы Тоқаевтың: «Біз тәуелсіздікпен бірге тілімізді
түлеттік, дінімізді өркендеттік, тамырымызды жалғап, салт-
дәстүрімізді жаңғырттық», - деген сөзі бар. Ата-бабалары-
мыздан келе жатқан дәстүр – ұлттық болмысымыздың
көрінісі. Сол үшін, келер ұрпақ атадан қалған малды емес,

сөзді, дәстүрді қадірлеп, оны ары қарай жаңаша үлгіде
түлетсе екен деген тілек бар. «Салтын сақтаған ел жойыл-
майды» дейді дана халқымыз. Атадан көргенді қайталау ұят
емес, оны біліп тұрып істемеу ұят болар.
Халқымыз үшін ең маңызды құндылық, әрине, ұшы-қиыры

жоқ ұлан-байтақ жеріміз, көрсе көз сүйсінер табиғатымыз.
Осы қасиетті мекенді қорғап қалу үшін біздің ата-бабалары-
мыз қаншама қан мен тер төккені баршамызға мәлім. Біздің
айтпағымыз, мейлі, көлемі жағынан жер-жүзін толық

қамтитын ұлан-ғайыр жер болсын, мейлі, ұлтарақтай ғана
бір елді-мекен болсын, аталарымыз осы киелі жерді жан
ұшыра қызғыштай қорғады. Себебі олар елін, жерін қорғау
– аса маңызды да абыройлы міндет екенін жақсы түсінді.
Ұлт зиялылары болған Ахмет Байтұрсынұлы тіліміздің ті-
регі, Алихан Бөкейханов Алаш үкіметінің негізін қалаушы,

қазақтан шыққан тұңғыш академик Қаныш Сәтбаев жер
асты байлықтарының зерттеушісі, міне осындай ұлылар
салған іздің ізгіліксіз болуы мүмкін емес. 
Қазақ жерінің жер асты байлықтарының өзі бір құндылық.

Мұнай мен мыс, уран өндіріс саласы бойынша Қазақстан
әлем бойынша алдыңғы елдер қатарында. Міне осы жер асты
байлығының зерттелуіне орасан үлесін қосқан геолог-ғалым,
минерология ғылымдарының докторы, Ұлттық Ғылым
академиясының тұңғыш президенті профессор, академик

Қаныш  Имантайұлы Сәтбаевтың туғанына
125 жыл толып отыр. Жер астыда жер үстіде
біз үшін қалған баға жетпес мұра.Оны осы
қалпында жаңа заман жастарына табыстау
біздің адамдық борышымыз.Мағжан сенген
«Жастар» сіз бен біз екенін ұмытпауымыз
тиіс. 

Сөзіміздің түйіні, ұлтты – отбасы
ұғымының ұлғайған түрі деп түсінеміз.
Сондықтан, ошағының басында тілі мен ділі,
діні мен дәстүрі дәріптелмеген ұрпақтың ұлт
туралы ойы да шолақ болмақ. Мұхтар
Шахановтың: «Адaм қанша болғанымен да-

рынды әрi табанды, Туған жерiн сүймeй тұрып сүймeк емес
ғaламды» деген өлең жолдары осы ойымызды қуаттап
тұрғандай.

Аружан  ТҰРДАлы,
жаңаарқа аудандық С.Сейфуллин атындағы 

окж-нің оқырмандарға қызмет көрсету
бөлімінің кітапханашысы 

Ұлттық мұра –ұлы құндылығымыз

жастарды жауапкершілікке тәрбиелеу -
өзекті мәселе

Аудандық полиция бөлімінде алқа отырысы өтті. 
Жиынды полиция бөлімінің тәрбие және кадр саясаты бойынша орын-

басары  Н.Е.Скаков ашты. Полицияның кенейтілген мәжілісіне аудандық
полиция бөліміне қарасты ардагерлер кеңесінің төрағасы Т.У.Үкенов
қатысты. Күн тәртібінде қаралған басты мәселе - полицияның жас
қызметкерлерін бүгінгі күннің талабына қарай милиция ардагерлерімен
кездесіп, белгіленген заң нормаларына сәйкес қажеттілікті қамтудағы
патриоттық үлгідегі тәрбие жұмыстарын айтып, адам мен азаматтардың
құқықтары  мен бостандығын қорғаудағы талаптарды талқылау. 
Соған сәйкес, Жаңа Қазақстанның жас қызметкерлеріне «Идеологиялық

тәрбие беру және тәжірибелік тәрбие беру» жөнінде қоғамның ажырамас
бөлігі, көп жылғы қажырлы еңбектің иегері және сарқылмас қайратқа ие
болып отырған, жастарға жарқын үлгі болу қажеттілігіне қарай, кезінде
әр саланың маманы болып қызмет атқарған ардагерлерге сөз берілді.

Ардагер Б.А.Әбеуов мектеп бітіргеннен кейін, Алматыдағы С.М.Киров атыңдағы мемлекеттік
университеттің заң факультетін бітіріп, жолдамамен аудандық прокуратурада тергеушіліктен еңбек жолын
бастап, ІІБ тергеуші болып ауысып, тергеу саласының бастығы, ПБ бастықтың орынбасары болғандығын
айтып, тергеу саласында атқарған еңбектері туралы айтып өтті. Атап айтқанда, тергеушіге жүктелген басты
міндет - ақ пен қараны ажырата отырып, азаматтардың жеке бас бостандығына нұқсан келмеуін қадағалау
болып табылады. Әр қылмыс өзінше шытырман, өзінше қиын, өзінше ерекше болады. 
-Негізінде қылмысты ашу үшін заңда белгіленген шеңберден шықпау керек. Әр бапта түрлі қылмыстарға
арналған міндеттер, құқықтар болады. Заң бойынша тергеуші жәбірленушіні де, айыптаушыны да қорғай от-
ырып, екі жаққа тең көзқараспен қарап, қылмыс құрамын жан жақты зертеу керек. Сондықтанда, өз ісінің
маманы болып белгілі бір дәрежеде ар намыс, біліктілігі мен тәжірибесі жеткілікті адам ғана қалыптаса
алады,- деп ойын түйіндеді милиция подполковнигі Б.Әбеуов.

Ардагер А.Б.Нагыманов :-мектеп бітіргеннен кейін Қарағанды қаласы политехникалық университеттің
құрылыс факультетіне түсіп, ойдағыдай бітіріп, жолдамамен аудандағы “Ертіс-Қарағанды” мекемесінде
құрылыс саласында мамандығы бойынша инженер болып еңбек жолымды бастап, содан кейін жолдамамен
аудандық ішкі істер бөліміне кадр саласы бойынша бастық орынбасары қызметіне ауыстым. Ішкі істер
бөліміне кадр алу үшін ең бірінші психолог болу керек,- деп бастады өз сөзін А.Б.Нагыманов, -азаматтарды
органға алғанда қабылдап емес, шынайы іріктеп алған дұрыс. Ең алдымен азаматтың ата-анасынан алған
тәрбиесіне назар аударған дұрыс. Екіншісіден, ішкі жан дүниесі таза болу керек. Сотталған-сотталмағанына
қарап ала беруге болмайды. Бұрын жұмыс істеген жерінің, азаматқа берген мінездемеге нақты көңіл бөліну
керек. Біздер органға келген кезде көршілердің көзқарасын білетін. Ал, енді органға тұрған жас қызметкер
бірінші күннен бастап үстіне киген форманың тазалығына, шалбардың өтектелуіне мән беру керек. Жергілікті
халық полицияның киім-кешегіне қарап баға береді,- деп өз ойын аяқтады.

Кезінде әкімшілік милиция  бастығы болған Т.У.Үкенов өз сөзінде 1997 жылы қарауындағы учаскелік
инспекторлардың атқарған жұмыстарына тоқталды. Ауданда 43 000 халық саны болған. -Ол кезде жедел
қызметкер басқа еді, қазір топ-тобымен жүреді. Біздің кезімізде учаскелік инспекторге қолына қағаз келді ме
қылмысты ашуға тиістісін деп түсіндіріп жібересің. Ол уақытта бүгінгі күндей техника деген атымен жоқ,
көлік те бермейтін. Екі селолық округті бір  участкелік инспектор қадағалайтын, бірақ қиындыққа қарамай,
учаскелік инспекторлар өз жұмыстарын беріліп істейтін. Учаскелік инспекторлар өздеріне белгілеп берілген
учаскесінде болған қылмысты ашуға бірінші болып ат салысатын. Себебі, ауылдық окруктің учаскелік ин-
спекторлары қылмыс болған жағдайда жедел топ келгенше қылмыстың салдарын ашып, жедел топ басшы-
сына толық мәлімет беретін. Бүгінгі күннің учаскелік инспекторлары сол үрдісті жалғастырса дұрыс. Яғни
қоғамдық тәртіпті сақтау, елді мекендерде тәртіпті нығайту қай заманда да күрделі мәселердің бірі болған
және бола бермек,- деп өз ойын аяқтады. Сонымен қатар, ардагер учаскелік инспекторларға кезінде атқарған
жұмыстарының жемісін көріп, зейнет жасында жанұяларында бақытты болуына тілектестігін білдірді.

Алқа отырысын қорытындау үшін сөз алған полиция бөлімінің бастығының орынбасары, полиция майоры
Н.Скаков өз сөзінде: -Аса құрметті ардагерлер, сіздердің біз үшін орындарыңыз қашанда бөлек.
Қызметтеріңізді абыройлы атқарып, өздеріңіз тәлім-тәрбие берген ізбасарларыңыз абыройлы қызмет
атқаруда. Сіздердің әр қайсыңыз білікті маман екендеріңіз әрдайым дәлелденіп келеді. Осы уақытқа дейін
шаршамай ақыл-ойларыңызбен бөлісесіздер. Сондықтан, сіздерге мықты денсаулық, қажымас қайрат,
отбасыларыңызға амандық тілейміз. Біздің арамызда берекеміз, ұйтқымыз болып жүре беріңіздер,- деп ыстық
лебізін білдірді.

Т.у.үкенов

Адал азамат - адал еңбек
еңбегі елге сіңген азамат 

Алтын Құракпайқызы Аманжанова 14
шілде 1964 жылы Қарағанды облысы, Абай
ауданы, Топар кентінде дүниеге келді. 1986
жылы   Қазақ ССР Мемлекеттік аграрлық
өнеркәсіптік комитеті Жезқазған совхоз-тех-
никумын бітіріп, “бухгалтерлік есеп”
мамандығын алды. 1981-1983 жылдары
Жезқазған облысының Жаңаарқа ауданының
Бидайық совхозы бөлімшесінде  есепші
болып жұмыс атқарды. 1983-1984 жылдары
Шет ауданының  «Красная поляна» ауы-
лында әртүрлі жұмысты атқарды. 1985-1995
жылдары  Жаңаарқа ауданының,  Бидайық совхозында  есепші  болып
жұмыс атқарған.  1995-2004 жылдары Бидайық ауылының «Сатыбалды»
ШҚ  жұмысшы болды.    2005 жылдан бастап бүгінгі күнге дейін
«Жаңаарқа ауданының Бидайық ауылдық округі әкімінің аппаратында»
бас маман болып жұмыс істейді.   2008 жылы аудан әкімінің алғыс хаты-
мен марапатталған.  2013  және 2018 жылдары ауылдың  қоғамдық
өміріне белсене атсалысқан үшін аудан әкімінің Құрмет грамотасымен
марапатталды. 

Отбасында үш бала тәрбиелеп, жеті немере сүйіп  отырған өнегелі от-
басы.  

“Ted X” жобасы оқушылар 
арасында өтті

Аудандық номері бірінші мектеп лицейі қабырғасында оқушылардың
білімін арттыратын, сөз шеберлігін  шыңдайтын «Ted X» жобасы өтті.
Жалпы «Ted X»  жобасы – «Таратуға тұрарлық идеялар» мағынасын бе-
реді. Жобаның мектепте енгізілуінің басты себебі – оқушыларды
көпшілік алдында сөйлеуге, пікірін ашық жеткізуге баулу, ғылыми-зерт-
теу жүргізуге үйрету. Клуб мүшелері әлемдік ғалымдардың,
өнертапқыштардың дәрістерін тыңдап, талқылайды. Одан бөлек, өздерін
толғандырып жүрген тақырыптарда жоба форматында пікірін білдіреді.

Аудандық «Ted X» жобасының жетекшісі Алтынай Аманқызы өз біл-
генін үйретіп, оқушылардың еркін ойлы болуын мақсат етеді. Алғашқы
тақырыбын «Сыбайлас жемқорлыққа жол жоқ» деп алған жоба орыс тілі
және қазақ тілдерінде өтті. Қатысқан оқушылар марапатталды. 

2018 жылы Жезқазған қаласында өткен жобаға аудан атынан  алғашқы
рет О.Жұмабеков атындағы мектебінен Қуаныш Төлеутай, Ақниет
Қалкенова және Б.Амалбеков атындағы мектебінен  Әсел Сапарқызы,
Инабат Армиевалар қатысты. Облыстық іріктеу сайысында аудан атынан
Қуаныш Төлеутай, Инабат Армиева бақ сынады. 50 баланың ішінен тек
13 ғана іріктелді. 

Қуаныш ТөлеуТАй

